
1 статья 1. Пыртны «Коми Республикаын мирöвöй ёрдысьяс йылысь» Коми Республикаса Оланпасö (Коми Республикаса канму власьт органъяслöн индöд-тшöктöмъяс, 2000, 10 №, 1389 ст.; 2002, 10 №, 2121 ст.; 2005, 5 №, 3880 ст.; 2007, 3 №, 4730 ст.; 2008, 6 №, 280 ст.; 2009, 7 №, 76 ст.; 2010, 44 №, 1020 ст.; 2011, 23 №, 595 ст.; 2012, 13 №, 311 ст.; 63 №, 1548 ст.) татшöм вежсьöмъяс:

1. 111 статьяын:

1) 1 юкöнса медводдза абзацын «удждон» кыв вежны «быдтöлысся сьöм да мукöд мынтöм, мый артыштöма лöсялана федеральнöй оланпасъясöн да Россия Федерацияса мукöд нормативнöй инöда актöн» кывъясöн;

2) 2 юкöнын «удждон» кыв вежны «быдтöлысся сьöмöн ошкöм, быдквартался сьöмöн ошкöм да мукöд сьöм, мый артыштöма лöсялана федеральнöй оланпасъясöн да Россия Федерацияса мукöд нормативнöй инöда актöн,» кывъясöн;

2.  15 статьяса 21 юкöнӧ содтыны татшӧм мӧд да коймӧд абзац:

"Мирöвöй ёрдысьяслы рöскод вештöм вылö, мый йитчö уджсикас серти налöн выльысь дасьтысьöмкöд да квалификация кыпöдöмкöд (мунöм-локтӧмысь, олöмысь, суткиысь), компенсация мынтан сьöмсö сетö Коми Республикаса республиканскöй сьöмкуд тшöт весьтö Коми Республикаса олöмö пöртысь власьт орган, кутшöмöс уполномочитöма Коми Республикаса Веськöдлан котырöн.

Тайö юкöнса мöд абзацын индöм компенсация сьöм мынтан пöрадоксö да ыдждасö урчитö Коми Республикаса Веськöдлан котыр.».
Статья 2. Тайö Оланпасыс вынсялö сійöс официальнöя йöзöдан лунсянь. 

Коми Республикаса Веськöдлан котырлы:

1) вайöдны ассьыс нормативнöй инöда актъяссö тайö Оланпас серти лöсялöмöн;

2) примитны нормативнöй инöда актъяс, кутшöмъяс серти збыльмöдсьö тайö Оланпасыс.

